
MESYUARAT PERTAMA PENGGAL PERTAMA 
DEWAN UNDANGAN NEGERI PULAU PINANG 

YANG KEEMPAT BELAS 
02 OGOS 2018 

 
 

PERKARA : 4(B)(VII)15 

  

SOALAN BERTULIS OLEH AHLI KAWASAN PANTAI JEREJAK  
YB. DATO SAIFUDDIN NASUTION BIN ISMAIL 
 

15.   Perincikan program pembangunan nelayan yang dirancang dan 
telah dilaksanakan bagi kawasan KADUN Pantai Jerejak. 
 
 
 

YB. DR. AFIF BIN BAHARDIN  
MENJAWAB BAGI PIHAK Y.A.B. KETUA MENTERI 
 

15.   Kerajaan Negeri dengan kerjasama Jabatan Perikanan telah 
menjalankan Kursus Keselamatan Nelayan pada setiap tahun 
yang dihadiri oleh para nelayan di Pulau Pinang termasuk nelayan 
di Pantai Jerejak. Selain itu, Jabatan Perikanan juga telah 
membuat demo enjin sangkut di pangkalan yang berhampiran. 
Bantuan Touch Point yang merupakan peralatan keselamatan juga 
diberikan kepada nelayan Pantai Jerejak.  

Selain itu, Kerajaan Negeri telah mengambil inisiatif pemberian 
pukat yang menelan belanja sebanyak RM1.1 juta setahun 
bermula dari tahun 2013 sehingga kini. Inisiatif ini dilihat dapat 
membantu meringankan beban para nelayan dan meningkatkan 
pendapatan bersih kepada para nelayan. Kerajaan Negeri juga 
telah membelanjakan sebanyak RM1.025 juta pada tahun 2015 
dan 2016 untuk melabuhkan tukun tiruan di Pulau Kendi dan Pulau 
Aman bagi memastikan ekosistem laut dalam percambahan ikan 
meningkat dan mampan. 

Kerajaan Negeri dan Jabatan Perikanan sentiasa merancang 
aktiviti pembangunan nelayan yang melibatkan fungsi 
pemuliharaan sumber dan lain – lain yang memanfaatkan para 
nelayan. 

 


